
				এই পাতাটির মুদ্রণ সংশোধন করা প্রয়োজন। 
Wor ংলা সাময়িক সাহিত্য
জঙ্কিয়াছে এবং উহার বিশেষ যত্নবান হইলে তাহাদিগের দ্বারা অনেক উপকার দর্শিতে পারে। আর তস্তিন্ন অন্তান্ত ব্যক্তিদিগের স্ব স্ব মতের বিরুদ্ধ কথা শ্রবণে যে দ্বেষ তাহার হ্রাস হইতেছে।+ অতএব এতদ্রুপ অবস্থায় গবর্ণমেণ্টের সমীপে দুঃখ সমূহ নিবেদন পূর্বক যাহাতে ঐ ক্লেশ নিবারণ এবং দেশের অবস্থার উৎকৃষ্টত হয় তাহার প্রার্থনা, এবং আমারদিগের প্রাধিত বিষয়ে সাহায্য করণার্থে ইংরাজদিগের অনুরোধ করা আর সুশিক্ষিত ব্যক্তিদিগকে স্বদেশের মঙ্গলার্থে সম্যক প্রকারে যত্ন করিতে প্রবৃত্তি প্রদান, এবং অন্মদেশীয় সাধারণ জনগণকে স্বস্বহিতাহিত উত্তমরূপে বিবেচনা দ্বারা উৎসাহাবলম্বন পূর্বক আপনারদিগের মঙ্গলার্থে সচেষ্টত হইতে প্রার্থনা করা আমাদিগের যথাসাধ্য অবগু কৰ্ত্তব্য হুইয়াছে ।
পূৰ্ব্বোক্ত অভিপ্রায়ানুসারে আমরা এতৎপত্রে ঐ সকল বিষয়ের বিশেষ আলোচনা করিব
যদ্বারা রীতি ব্যবহারাদির উত্তমত এবং বিদ্যা, কুষিকৰ্ম্ম, ও বাণিজ্যাদির বৃদ্ধি আর রাজ্যশাসন কার্ধ্যের সুনিয়ম হইয় প্রজাদিগের সর্বপ্রকারে উন্নতি হয়।" *
পাচ মাস মাসিকরূপে চলিয়৷ ‘বেঙ্গাল স্পেকৃটেটর’ ১৮৪২ খ্ৰীষ্টাব্দের সেপ্টেম্বর মাস হইতে পাক্ষিক পত্রে, এবং পর-বৎসর মার্চ মাস হইতে পাক্ষিক হইতে সাপ্তাহিক পত্রে পরিণত হয় । ১৮৪৩ খ্ৰীষ্টাব্দের ২০ নবেম্বর তারিখের
(২য় খণ্ড, ৩৯ সংখ্যা ) পত্রই ইহার শেষ সংখ্যা ।
‘বেঙ্গাল স্পেকৃটেটর’ এযুগের এ কখানি উল্লেখযোগ্য পত্রিকা ।
৪৬। বিস্তাদর্শন। ( মাসিক ) জুন ১৮৪২ שיר
১৭৬৪ শকের আষাঢ় মাসে স্বনামখ্যাত অক্ষয়কুমার দত্ত ও প্রসন্নচন্দ্র ঘোষ এই মাসিকপত্ৰখানি প্রকাশ করেন । ‘বিদ্যাদর্শন’ প্রচারের উদ্দেশ্য সম্বন্ধে প্রথম সংখ্যায় এইরূপ লিখিত হয়—


	এতৎ পত্রে এমত সকল বিষয়ের আলোচনা হইবেক, যদ্বারা বঙ্গভাষায় লিপি বিদ্যার বর্তমান রীতি উত্তম হইয়া সহজে ভাব প্রকাশের উপায় হইতে পারে। যত্বপূর্বক নীতি, ও ইতিহাস, এবং বিজ্ঞান প্রভৃতি বহুবিদ্যার বৃদ্ধি নিমিত্ত নানা প্রকার গ্রন্থের অনুবাদ করা যাইবেক, এবং ੱਜ কুরীতির প্রতি বহুবিধ যুক্তি, ও প্রমাণ দর্শাইয় তাহার নিবৃত্তির চেষ্টা হইবেক। তদ্ভিন্ন রূপকাদিলিখনে একং প্রকার নূতন নিয়ম প্রস্তুত করা যাইবেক ... .

